
Sabah perlu tambahan 11
hingga 13 kerusi Parlimen
Jumlah wajar
seiring unjuran
demografi dan
beban perwakilan
wilayah yang luas

Oleh Izwan Abdullah
bhnews@bh.com.my

Kota Kinabalu: Sabah memer-
lukan tambahan sekurang-ku-
rangnya 11 hingga 13 kerusi Par-
limen untukmenjadikan 36 hing-
ga 38 kerusi berbanding 25 ketika
ini seiring unjuran demografi
dan beban perwakilan wilayah
yang luas.
Penganalisis politik Sabah dan

Sarawak dari Universiti Mala-
ysia Sabah (UMS), Prof Madya
Datuk Dr Lee Kuok Tiung, ber-
kata ia jumlah yang wajar bagi
mencapai nisbah satu pertiga ke-

rusi Parlimen mewakili Sabah
dan Sarawak.
Katanya, jumlah itu turut me-

ngambil kira faktor geografi di
Sabah dengan banyak kawasan
mempunyai bentuk muka bumi
mencabar seperti bergunung-ga-
nang dan sungai besar, terutama
di pedalaman.
Cabaran dari segi geografi dan

keluasan kawasan itu, katanya,
dapat dilihat menerusi kewuju-
dan perkhidmatan doktor udara
yang memberi khidmat kesiha-
tan kepada penduduk di kawasan
terpencil Sabah dan Sarawak.
“Ini bermakna cabaran infras-

truktur perhubungan darat dan
komunikasi di kawasan pedala-
man menuntut perwakilan yang
lebih representatif untukmemberi
tumpuan yang lebih terperinci.
“Kita juga tidak mahu suara

penduduk luar bandar serta per-
wakilan komuniti etnikminoriti,
khususnya dari kalangan masya-
rakat asal di kawasan pedalaman
terpinggir dalam arus dasar na-
sional,” katanya.

Imbangi jumlah kerusi DUN
Pensyarah Kanan Sains Sosial
UMS itu berkata, tambahan ke-
rusi Parlimen di Sabah juga di-
jangka memerlukan penamba-
han kerusi Dewan Undangan Ne-
geri (DUN) bagi
mengimbangi jumlah
kerusi DUN sedia ada
dengan kerusi baha-
ru Parlimen.
“Buat masa ini Sa-

bah mempunyai 73
kerusi DUN. Seme-
mangnya wajar ada
penambahan kerusi
DUN di Sabah selari
dengan perkemba-
ngan landskap politik
dan pertambahan
daerah pentadbiran
negeri.negeri.
“Jika tidak silap, sudah ada

cadangan sebelum ini untuk me-
ningkatkan jumlah kerusi ke-
pada sekitar 94 berasaskan ala-
san bahawa DUN berfungsi se-
bagai institusi perundangan sub-
nasional paling hampir dengan

akar umbi.
“Ia memainkan peranan kri-

tikal dalam penggubalan dasar
mikro serta optimalisasi pe-
nyampaian perkhidmatan awam
asas kepada rakyat,” katanya.

Katanya, daerah di
Sabah yang dikatego-
rikan mempunyai ka-
dar kemiskinan tegar
tertinggi, iaitu
Tongod, Beluran, Pi-
tas, Kinabatangan, Ko-
ta Marudu, Tuaran,
RanaudanLahadDatu
memerlukan penam-
bahan kerusi DUN.
“Ini bagi membo-

lehkan peruntukan
pembangunan negeri
diagihkan secara le-
bih mikro, berfokusbih mikro, berfokus

serta mengurangkan beban kerja
wakil rakyat di kawasan yang
terlalu luas.
“Tongod berada di tangga per-

tama sebagai daerah paling luas
di seluruh Sabah. Kinabatangan,
Lahad Datu dan Beluran turut

berada dalam kelompok atas
enam daerah terbesar di Sabah.
“Keluasan daerah ini melebihi

saiz sesetengah negeri di Seme-
nanjung. Geografi sangat luas
dan mencabar ini menyumbang
kepada faktor keterpencilan ser-
ta kos pembangunan infrastruk-
tur yang tinggi,” katanya.
Beliau bagaimanapun berkata,

pertambahan kerusi Parlimen di
peringkat Persekutuanmemerlu-
kan pindaan Perkara 46 Perlem-
bagaan Persekutuan yang mem-
peruntukkan jumlahAhli Dewan
Rakyat bagi setiap negeri.
Pertambahan kerusi DUN pula

memerlukan pindaan Perkara 14
Perlembagaan Negeri Sabah (Ba-
hagian 1 Anggota Perundangan)
yang menetapkan bilangan ke-
anggotaan DUN.
“Proses perundangan ini me-

nuntutmajoriti duapertigadiPar-
limen dan perkenan Yang di-Per-
tua Negeri sebelum sebarang per-
sempadanan semula rasmi dapat
dilaksanakan oleh Suruhanjaya
Pilihan Raya (SPR),” katanya.

Dr Lee Kuok Tiung

SUMMARIES

bhnews@bh.com.my
Kota Kinabalu: Sabah memerlukan tambahan sekurang-kurangnya 11 hingga 13 kerusi Parlimen untuk menjadikan 36 hingga 38
kerusi berbanding 25 ketika ini seiring unjuran demografi dan beban perwakilan wilayah yang luas. Penganalisis politik Sabah
dan Sarawak dari Universiti Malaysia Sabah (UMS), Prof Madya Datuk Dr Lee Kuok Tiung, berkata ia jumlah yang wajar bagi
mencapai nisbah satu pertiga ke-
rusi Parlimen mewakili Sabah dan Sarawak.

